
PARTS OP SPEECH. INLTOBO ZAMAZWI.
Amazwi okuteta kwabantu azintlobo ezilitoba, ukubizwa kwazo ezontlobo kutiwa zi
1. Article. Oko kukuti ngamazwi amancinane, wona ayimipini ekupatwa ngayo amazwi amakulu.
2. Noun. Igama lento.
3. Adjective. Ilizwi elixela uhlobo lwento.
4. Pronoun. Izwana elilula lokubizwa kwento maxa kungatandeki ukupindapinda futi ukuyi biza ngegama layo.
5. Verb. Ilizwi elixela ukwenza.
6. Adverb. Ilizwi elixela uhlobo kwenziwe ngalo ukuba kwenjiwa njanina.
7. Preposition. Isalatiso sendawo.
8. Conjunction. Ikonco—izwana lokuhlanganisa ilizwi nelinye ilizwi.
9. Interjection. Izwi loku kuza into ehlileyo.
THE ARTICLE. UMPINI.
Ilizwi lokuteta likwa njengezembe, alibinaku pateka kakuhle lingenawo umpini. I Article ezi yimipini yamazwi, zizo ezi: i. ama. u. o. um. aba. isi. izi. ili. ulu. in. imi. ubu. izin. uku. Akungeze kwalunga ukuba kunqunyulwe inteto, kubizwe ngamazwi amakulu odwa, imipini ingafakwanga. Singaba siya xelisa umntwana ongeka kwazi ukuteta xa siti, Puna mama mpe masi. Tata beta tana. Kanti ngesisiti: Ndifuna u mama andipe amasi. U tata wabeta umntwana.
Lemipini ayina kufumana ifakwe kuwo onke amazwi. ilizwi liya lungelwa ngumpini walo kwanjengezembe. Lendawo yokulungelelana kwamazwi ne article zawo iyaku cazwa kakuhle sisakufika emagameni, kulawo mazwi azi noun. Ngoku mandi kendi fake yonke lemipini emazwini alunge nayo, ize ibonakale kakuhle nxa ifakiweyo.
i hashi.	i zembe.	i xonti.
i cepe.	ama doda.	ama zembe.
u Nodukwe.	u John.	u Mary,
u noto.	o Nodukwe.	o zimfama.
o xam.	um ntu.	um bumbi.
um Sutu.	aba ntu.	aba Mbo.
aba fazi.	isi denge.	isi zwe.
isi hlwele.	izi denge.	izi zwe.
izi hlwele.	ili zivi.	ili so.
ili xa.	ili fa.	ulu ntu.
ulu ti.	ulu zi.	ulu tsha
in komo.	in dlu.	in katazo.
in dlala.	imi pu.	imi ti.
imi pini.	ubu bi.	ubu denge.
ubu hlanti.	izin ti.	izi nja.
izin xibo.	uku dla.
Ukuba izembe lako ulifakiie umpini ungase ugaula ngalo yonke imini ungabanga sawususa umpini. Nelizwi lokuteta lenjiwa njalo nalo, kubeko iganyana ekuteteni oyaku mana ubambelela ngalo knyo leyo article uyifakileyo. Ukuba ndinento endiyitetayo ngehashi, i article yokufakwa ehashini ngu i. Kekaloku u i unendawana yokwazana no 1, kuze kuti kwazeke ngo 1 lowo ukuba ndisateta ngelo hashi, nokuba lizembe nokuba yenye into egama layo lilunge no i kwohlala kuba njalo futi, njengoluhlobo ke manditi,
I hashe 7am Zibityile, Zibi namhlanje, Zinjalo nje, ndingavuya ndimbambile umntu obe Zikwele izolo, ndinga menza aZi hlaule i hashe Zam. I zembe Zam Zibukali, Zihle kanjalo kunye nompini waZo, ndiya Zitanda. Kodwa ke noko nditshoyo ngo i no 1 akubi njalo kwamazwi azekelwe kube Lungu, igusha, isali, imali, u i emazwini anjalo uyakulandelwa ngu y.
(Inasenye iseza.)


UKUZIMELA KWABA NTSUNDU.
Nqamakwe, December 3,1881.
NKOSI YAM,—Ngoku kuko abaqalayo ukubala ngezinto ezinefa. Ndiyacela ukuba uke undifakele limigcana epepeni lako elilungileyo. U Mr. N. Ganya ucukumise ngendawo enkulu. U Mr. Skepe Nzeku upendule ngengqondo wahlaba entloko, ngokukankaya intlanganiso. Maninzi amadodana antsundu apuma esikolweni efundisiwe amashishini kakuhle, enezimilo ezilungileyo, enqwena ukuzimisela ishishini ngokwawo, ati ngentswelo anyanzeleke ukuziqeshisa, mhlaumbi adungudele ezi dolopini ngokufuna umsebenzi, iqinga leli,—(Ndiyabacela bouke abafundileyo nabangafundileyo abanemvo ngo Hlanga). Makwenziwe intlanganiso yabantsundu, kwindawo ngendawo e South Africa, amalungu ale ntlanganiso arole imali etile ngonyaka. Kubeko intlanganiso enkulu kanye ngonyaka yawo onke amasebe akwindawo ngendawo ekuya kubanjiswa umsebenzi wentlanganiso.
Umsebenzi, nento zayo lentlanganiso ibe kuku xoxa, noku bonisana, nokwenza, ngazo zonke izinto ezimayela no hlanga. Ibe ngumsebenzi wale ntlanganiso ukupicota, nokukangela izikalo, neziroro zo hlanga—iziqube ku Rulumente.
Okwesibini, ibe ngumsebenzi wentlanganiso, ukugcina imali yayo e Bankini, ivume ukuboleka inani elitile kumadodana atile anezimilo, lomali ifune impahla zokusebenza. Abo bantu abafuna uncedo olunjalo babalele entlanganisweni, umongameli walontlanganiso azifunde ezoncwadi entlanganisweni; abobantu bamiselwe yintlanganiso ixesha elitile, emaze bayibuyise ngalo lomali, kunye nenzalo eyobonwa yintlanganiso. Baqondiswe abobantu, ukuba bahilizile bawushiya umsebenzi bengayibuyisanga imali ye ntlanganiso, ivenkile zabo ziya kuvalwa ngegunya le ntlanganiso, kufakwe abanye.
Akuncedi nto ukwenza izinto ezinde, le ntlanganiso mayi yilwe kwase kuqaleni kwe 1882.
Kade siteta nge ndywala nokulobolisa (ewe ezonto azilungile). Kodwa eyona nto efunekayo kuti kukuzimela ngama shishini nemisebenzi yonke eyenziwe zezinye intlanga yokuqubela pambili. Kuko ukuzidela pakati kwetu bantsundu, ukuti umntu omnyama akasoze apumelele kwinto etile netile—akuko kulinga nakuzama.
Akuko mntu umise shishini lake ngenyameko nengqondo ungepumeleliyo nokuba umhlope umnyama uluhlaza—nokuba ubomvu ngebala! Umntu onomsebenzi akangebi naxesha lokuya ezi ndywaleni, nelokuteta ngamakazi amakawafumane mhlaumbi awarole. Ndiyapela ngembeko
ANDREW GONTSHI.
IZINTO NGEZINTO.
U PRESIDENT BUBGHEBS owabeke engu mongameli we Transvaal ubube nge 9 ka December, e Richmond.
E VIENNA, EUBOPE.—India ye mihlali kwesi sixeko itshe pakati ko December kunye nemipefumlo eyi 917.
Ugqatso lwama hashe e Somerset East loba nge 23 nange 24 ka February 1882. Amabaso yi ntabalala.
E LUSUTU.— Kutiwa umnqweno ka Mr. Orpen kweli ngowokuba u Litsea no Lerothodi balwe no Masupha, osentloko lukuni.
I RULUNELI YASE NATAL.—Kute ngenxa yokuba ama Natal engamfuni u Mr. Sendall, obenyulelwe ukuba abe yi Ruluneli yabo, kwase kusitiwa makangabi sawutabata lomsebenzi.
UMANTYI WASE KIMBERLEY.—U A. E. Judge, Esq., oyi mantyi e Worcester unyulelw’e ukuba aye kubamba lomsebenzi e Kimberley, Diamond Fields.
OZIBULELEYO.—U Goodwin, inene lase Burghersdorp ebelisand’ ukuza hlukanisa nomfazi walo ngoko mteto, lizi dubule, ladubula no Mr. Schaeper obelinga ukumnqanda kweso senzo.
ILAUKAZIlifunyenwee CradocklifeleeNxuba. Ngexesha lobomi balo libe lihleli nelinye lama gxagxa apa kutiwa ngama Navi; lite lakufa ayabi sakatala inkewu nakukuli ngcwaba ishweshwe lalo.
UKWA PULA IDINGA LOMTSHATO—Elinye lalamatyala, ebeku mangale kulo intombi engu Miss Louw emangalele u Mr. Charles Sidney Smythe, ligwetywe ngolu hlobo: ukuba isoka lihlaule £100 nendleko. Fundani madodana.
